
svjetskoj mapi. Istovremeno, ukazuje
naklju¢ne procese unutar same Jugos-
lavije, uocavajudi razlicite faze jugos-
lavenskog socijalizma i nudi mnosto
podataka, koji posebno osvjetljavaju
burni tok njene disolucije i nestanka.
Jakovina to promatra u $irem kon-
tekstu vrlo uspjesno rekosturirajuci
visoku, medunarodnu politiku, pra-
teci svjetske procese i konflikte druge
polovine XX stoljeca, koji su se vise ili
manje ticali Jugoslavije. U njegovom
tumacenju neprestana su prelijevanja
iz opéeg u pojedinacno i obrnuto pri
¢emu se posebno zadrzava na odno-
sima u diplomatskom zboru, opra-
vdanim ili pogresnim kadrovskim
rjeSenjima. Loncareve impresije i
iskustvo izvor su vrlo koloritnog opisa
jugoslavenskih politicara i partijskih
radnika, sagovornika i saradnika iz

cijelog svijeta, §to stvara vrlo zaniml-
jivu i jedinstvenu galeriju portreta. U
opisu samog Loncara osjeca se znaca-
jna doza fascinacije njegovim optimi-
zmom, “urodenom gospodstvenosti’,
sposobnosti  “izvrsnog presuditelja
tudih sposobnosti i kapaciteta’, vjesti-
nom “politickog rasudivanja, analitic-
nosti i osjecaja za politicku realnost”

Ono $to se Loncaru svakako mora
Cestitati jeste iznimna sposobnost
dugog trajanja i prilagodavanja aktu-
elnim politickim konotacijama, $to
naravno pretpostavlja mnogo toga.
Jakovini treba Cestitati na velikom
trudu da kao historicar oslika i pro-
tumaci jedan slozeni povijesni period
pri ¢emu je nastojao ne biti eticar koji
svoje izvore promatra kroz savreme-
nu lupu.

DzZenita Sarac-Rujanac

Richard Mills, Nogomet i politika u Jugoslaviji. Sport,
nacionalizam i drZava. Zagreb: Profil knjiga, 2019, 383.

Sportska takmicenja, a posebno
nogometna, uzivala su i jo$ uvijek uzi-
vaju veliku paznju drustva. Znacajna
karakteristika sporta je mogucénost
okupljanja velikog broja ljudi na jed-

nom mjestu, $to omogucava i lakse

propagiranje odredene ideje ili ide-
ologije prisutnima. Mnogi politi¢ari
su zloupotrebljavali sport vr$eci pro-
pagandu na sportskim takmicenji-
ma. Jo$ od osnivanja prve Jugoslavije

postojala je neraskidiva veza izmedu

drzave i sporta. O tome piSe Richard
Mills autor knjige The Politics of Fo-
otball in Yugoslavia - Sport, Nationa-
lism and the State (2018), koju je 2019.
godine u Zagrebu u prijevodu objavi-
la izdavacka kuca “Profil” pod naslo-
vom Nogomet i politika u Jugoslaviji.
Sport, nacionalizam i drZava. Autor se
bavi pitanjem odnosa politike, vlasti,
ideologije, nacionalizma spram no-
gometa od osnivanja Kraljevine Srba,
Hrvata i Slovenaca (Kraljevina SHS)
do raspada socijalisticke Jugoslavije
devedesetih godina proslog stoljeca.
Djelo je nastalo na osnovu primarne
i sekundarne arhivske grade, koju je
Mills crpio iz arhiva $irom bivse Ju-
goslavije, potom na osnovu intervjua
svjedoka i raznih casopisa koji su se
bavili iskljucivo navijackim grupama.

Politicki zivot Kraljevine SHS
obiljezila je borba izmedu politickih
blokova koju su zastupali centra-
lizirani, odnosno decentralizirani
sistem, te sukob izmedu srpske i hr-
vatske politicke elite za prevlast u dr-
zavi. Nesto sli¢no se desavalo i u no-
gometu, $to nam autor objasnjava u
prvom poglavlju knjige pod nazivom
Pretace: nogomet u Kraljevini, 1919.
- 1941. Jugoslovenski nogometni sa-
vez (JNS) osnovan je u aprilu 1919.

godine u Zagrebu. Isti je bio sa¢injen

od cCetiri podsaveza i to zagrebackog,
splitskog, ljubljanskog i beograd-
skog. Sjediste je bilo u Zagrebu, $to
nije bilo prihvatljivo srpskom dijelu
Saveza. Narednih deset godina vodi-
la se borba za premjestanje sjedista
JNS-a u Beograd. Srpska nogometna
elita je 1929. godine iskoristila, kako
Mills objasnjava, diktaturu kralja
Aleksandra, te je uspjela premjestiti
centar Saveza u glavni grad Kraljevi-
ne. Nedugo nakon ove odluke, Hrva-
ti su napustili nogometnu reprezen-
taciju Jugoslavije i nisu uzeli ucesce
na prvom Svjetskom nogometnom
prvenstvu, koje se odrzalo 1930. go-
dine u Urugvaju. Ipak, Jugoslavija
je na ovom takmicenju osvojila tre-
¢e mjesto, a ekipa je bila sacinjena
uglavnom od igraca koji su se izjas-
njavali kao Srbi.

Drugo poglavlje knjige nosi naziv
Oslobodilacki nogomet, 1941. — 1945.
Na dijelu teritorija, koji je do April-
skog rata pripadao Kraljevini Jugo-
slaviji, formirana je Nezavisna Drzava
Hrvatska (NDH). Ustaske vlasti su
osnovale nogometnu ligu, kojoj su
pristupili klubovi sa hrvatskim pred-
znakom, a koji su u vrijeme Kraljevine
imali znacajnu ulogu. Medutim, NDH
je trebala medunarodno priznanje, a

lobiranje se vrsilo i uz pomo¢ nogo-

metnih utakmica. Osnovana je repre-
zentativna selekcija, a prva utakmica
je odigrana protiv Njemacke. Nakon
te utakmice Svjetska fudbalska fede-
racija (FIFA) je primila reprezentaciju
NDH u svoje ¢lanstvo. S druge strane,
mnogi sportisti, kao i mnoga sportska
drustva, uzeli su ucesce u antifagistic-
kom pokretu. Partizanske jedinice su
koristili sport za podizanje morala
medu borcima. Autor navodi kako je
u Foci 1942. godine organizirana par-
tizanska olimpijada. Komunisticka
partija Jugoslavije (KPJ) je prepoznala
nogomet kao sredstvo propagandnog
djelovanja, te sport uopce kao alat za
predstavljanje njihovog narodnooslo-
bodilackog pokreta (NOP) cijelom
svijetu. Ubrzo su nakon oslobodenja
Dalmacije obnovili rad splitskog no-
gometnog kluba “Hajduk’; ¢iji su ¢la-
novi igrali utakmice u sedam drzava
i na taj nacin predstavili NOP kao
jedini legitimni pokret u borbi protiv
nacizma u svojoj drzavi.

U narednom poglavlju (Re)kon-
struiranje  jugoslavenskog nogome-
ta, 1945. - 1948., Mills raspravlja o
prvim potezima, koje su nove vlasti
poduzele kako bi potaknuli razvoj
nogometa. Citav model razvoja so-
cijalisticke Jugoslavije bio je preuzet

od Saveza Sovjetskih Socijalistickih

Republika (SSSR). U postratnom
obra¢unu komunista sa kolaboraci-
onistima mnogi sportski kolektivi,
koji su saradivali sa okupatorima,
su nasilno ugadeni, a njihovi stadi-
oni zatvoreni. Autor ova desavanja
uporeduje sa Cistkama neprikladnih
klubova u sovjetskoj Rusiji nakon
Oktobarske revolucije. Nogometasi
koji su nastupali za “Hajduk’, nabav-
ljali su literaturu, koja je omoguca-
vala jugoslovenskim fiskulturnicima
slijediti sovjetski model razvoja spor-
ta. Osnovani su partijski nogometni
klubovi. Drzavna reprezentacija je
svoje utakmice igrala uglavnom sa
reprezentacijama drzava iz Isto¢nog
bloka. Koliko je bilo politickog upli-
tanja u sport, Mills dokazuje primje-
rom iz Prve nogometne lige. Naime,
takmicarska sezona je pocela 1946.
godine, ali se nakon odredenog vre-
mena u ligu neregularno prikljucila
ekipa iz Trsta. Autor smatra da su na
ovaj nacin komunisticke vlasti nasto-
jale, u vrijeme trS¢anske krize, dati
do znanja kojoj drzavi pripada nave-
deno podrugje.

Nakon Rezolucije Informbiroa i
raskola sa Staljinom novi radnicki sa-
moupravni model i Pokret nesvrsta-
nih je nesto $to je obiljezilo politicki,

ali i sportski Zivot Jugoslavije. Upravo

u poglavlju pod nazivom “Zlatno
doba”? Prestiz, problem i “tre¢i put”
nakon 1948., Mills raspravlja o prav-
cima i nacinu razvoja sporta nakon
odbacivanja sovjetskog modela. U
ovom periodu drzave u Aziji i Africi
stjecale su nezavisnost, a Jugoslavija je
te drzave nastojala pomagati. Izmedu
ostalog, pomo¢ je podrazumijeva-
la slanje sportske opreme i sportista,
koji su u tim drzavama prenosili no-
gometno znanje. Drugi problem koji
je razmatran u ovom dijelu knjige je
pitanje profesionalnog sporta. Ide-
oloski stav koji je nametnut drustvu
glasio je da svaki gradanin mora ra-
dom doprinositi razvoju socijalizma.
Fizicka kultura je smatrana alatom za
stjecanje fizicke snage i zdravlja. To je
znacilo da se plata zaraduje radom, a
nikako bavljenjem sportom, $to je bio
razlog zbog kojeg je u nogometu bio
zabranjen profesionalizam. Medutim,
Mills ukazuje na transfere igraca u ve-
like klubove. Za njega je to dokaz da je
nogomet, ipak, bio profesionaliziran,
$to KPJ dugo vremena nije Zeljela pri-
znati.

U poglavlju Odrzati revoluciju na
Zivotu: duge sedamdesete, Mills ra-
spravlja o djelovanju ¢lanova nogo-
metnog Saveza s ciljem da se ojaca sa-

moupravni socijalizam. Godine 1969.

Fudbalski savez Jugoslavije (ES]) je
obiljezavao 50 godina postojanja. Po-
vodom velikog jubileja, organiziran
je sastanak na kojem je odluceno da
se nogometni klubovi moraju vise
posvetiti odredbama mehanizma sa-
moupravljanja. U skladu sa $irenjem
samoupravnih organizacija, vodeca
tijela u nogometu i profesionalni no-
gometni klubovi raspustili su skup-
$tine i upravne odbore, kako bi uveli
sistem “konferencije” i “predsjednis-
tva’. Radnicki klubovi su veoma brzo
osnovali samoupravna tijela, a autor
navodi fudbalski klub “Velez” kao
dobar primjer koji je imao 15 ¢lano-
va predsjednistva i konferenciju koju
je ¢inio 61 delegat i 11 komisija. Od
tog trenutka nogometasi su uvedeni u
vodenje kluba.

Osamdesetih godina u drzavi je
sve vise jacala politicka i ekonomska
kriza. Ceste afere uzdrmale su jugo-
slovenski nogomet. U $estom poglav-
lju Nakon Tita - nacionalizam! Osam-
desete, autor dovodi u vezu politicku
krizu, korupciju i nacionalizam sa
pojavom navijackih grupa. Mills sma-
tra da su rezultati nogometnih uta-
kmica bili “dogovoreni”; suci i igraci
korumpirani, a da se nezadovoljstvo
cjelokupnom drustvenom situacijom

iskazalo na tribinama stadiona. Jedna

od afera koja se spominje u poglavlju
desila se u nogometnom klubu “Ma-
ribor”. Naime, rezultat istrage koja se
provodila, bio je pronalazak popisa
ilegalnih plata sucima i igra¢ima. Za
sezonu 1986/87 utvrdeno je da je se-
dam utakmica bilo namjesteno. Kada
su u pitanju navijacke grupe, autor je
analizirao pojavu huliganizma u En-
gleskoj i Italiji, te njihov uticaj na poja-
vu navijacke supkulture u Jugoslaviji.
Mills smatra da je Jugoslavija imala
nesre¢u da nacionalizam pocinje bu-
jati u onom trenutku kada se navijaci
organiziraju u grupe, koji prihvataju
nacionalisticke stavove, a stadione ko-
riste za iskazivanje istih. Na taj nacin
je razlika medu narodima, uslovljena
historijom, vjerom, nacijom, produ-
bljena razlikom i izmedu nogometnih
klubova koje podrzavaju. Nove poli-
ticke elite sve otvorenije koriste sport
kao predmet instrumentalizacije. Na-
kon sto je stekao povjerenje srpskog
establiSmenta, Slobodan Milosevi¢ je
odlucio da iskoristi sportske novine
za samopromociju i pridobijanje pa-
znje srpskih navijaca.

Na stadionu Maksimir u Zagre-
bu 13. maja 1990. godine trebala se
odrzati utakmica izmedu domaceg
nogometnog kluba “Dinamo” i beo-
gradskog fudbalskog kluba “Crvena

Zvezda”. Ovaj datum je ostao urezan
u kolektivno sjecanje po nemilim
scenama, koje su se desile u gradu
i na tribinama stadiona, koji su za-
poceli navijaci gostujuceg tima, po-
pularne “Delije”, a domaci im se po-
tom pridruzili. U sedmom poglavlju
Maksimirski

desavanja prije nego $to su se desili

mit, autor analizira
neredi, tokom nemira, kao i odjeke
sukoba u printanim medijima. Mills
dovodi u vezu politicku kampanju i
izbore, koji su se odrzavali tih dana,
sa neredima. Autor navodi da su no-
gometni klub “Dinamo” i njihova
navijacka skupina “Bad Blue Boys”
(BBB) snazno podrzavali Hrvatsku
demokratsku zajednicu (HDZ) i
Franju Tudmana. Novine su mnogo
paznje posvetile desavanjima na dan
utakmice. Medutim, veoma malo je
bilo objektivnog izvjestavanja. Dok
su u Zagrebu optuzivali navijace fud-
balskog kluba “Crvena Zvezda’ za
nemire, u beogradskim novinama
se nastojao kreirati drugaciji narativ.
Takoder, mnogo se govorilo o pote-
zu Zvonimira Bobana, kapitena “Di-
nama’, koji je na travnjaku stadiona
udario policajca. Prema autoru, inci-
dent koji se desio je formirao identi-
tet ukljucenih grupa pokazujudi Zelju
za vaznom ulogom u nacionalnoj
borbi izmedu Hrvatske i Srbije.

Naredno poglavlje naslovljeno je
Na rubu: sezona 1990./91. Sportski
zivot u socijalistickoj Jugoslaviji za-
poceo je mijenjanjem izgleda grbova
klubova, te je svaki sportski kolektiv
morao imati petokraku na amblemu
kluba. Pred sami raspad drzave po-
novo se pokrenulo pitanje promjene
izgleda grba kluba. Splitski nogomet-
ni klub “Hajduk” je na svojoj turneji
u Australiji nastupao sa grbom koji
je imao Sahovnicu. Mills navodi
da je velikosrpski politicar Vojislav
Seselj predlagao promjenu imena
fudbalskog kluba “Crvena Zvezda”
u “Cetnik”. Posljednju sezonu jugo-
slovenske nogometne lige obiljezilo
je istupanje slovenskih i hrvatskih
klubova iz lige, jer su u pojedinim
dijelovima drzave ve¢ bili zapoceli
oruzani sukobi. Hrvatski nogometni
savez (HNS) je trazio priznanje od
Unije evropske fudbalske federaci-
je (UEFA), a zahtjev se temeljio na
priznanju saveza iz vremena NDH.
Autor kaze da je srpska politicka eli-
ta ovaj prijedlog tumacila kao Zelju
Franje Tudmana za ponovnim uspo-

stavljanjem ustaske drzave.

Posljedica pocetka rata u Hrvat-
skoj i Bosni i Hercegovini bila je po-
djela teritorija, zbog Cega je unutar

jedne drzave bilo organizirano neko-

liko nogometnih takmicenja, o ¢emu
govori posljednje poglavlje knjige No-
gomet na prvim crtama bojista, 1991.
- 1995. Na tlu Hrvatske organizirano
je nogometno klupsko prvenstvo Re-
publike Hrvatske, ali i Republike Srp-
ske Krajine, koja je predstavljala para-
drzavnu formaciju. Objema stranama
je bilo vazno ukazati, kako Mills na-
vodi, na znacaj njihovog postojanja.
Pored toga, HNS je nastojao dokazati
izlazak iz Jugoslavije, dok je srpska
strana nastojala ubijediti druge u po-
stojanje njihove drzave sa sjedistem u
Kninu. U vrijeme agresije na Bosnu
i Hercegovinu na njenom tlu orga-
nizirane su tri nogometne lige. Prvu
su ¢inile podrucja koja su bila pod
kontrolom Armije Republike Bosne
i Hercegovine (ARBiH). Druga no-
gometna liga na tlu ove drzave, koju
autor spominje, bilo je nogometno
prvenstvo Herceg-Bosne, Ciji je terito-
rij bio pod kontrolom Hrvatskog vije-
¢a odbrane (HVO). Jedan od klubova
koji je ucestvovao u ovom takmicenju
je bio “Zrinjski’, koji je KPJ ugasila
zbog djelovanja za vrijeme NDH-a.
Borac iz Banja Luke igrao je utakmice
u ligi koje je organizirao jugosloven-
ski fudbalski savez, medutim, zbog
rata utakmice su se igrale u Srbiji. Na
kraju knjige nalaze se Dodatak, Bibli-
ografija i Biljeske.

Knjiga Richarda Millsa Nogomet i
politika u Jugoslaviji. Sport, naciona-
lizam i drzava daje pregled historije
jugoslavenskog nogometa u interak-
ciji sa politickim de$avanjima. Koliko
god da se ¢inilo da je historija sporta
isklju¢ivo drustvena tema, toliko je
ona ujedno i politicka. Autor je ve-
¢inu politickih previranja i odluka
uspio da predstavi kroz njihov uticaj
na nogomet. Kontinuitet losih srp-
sko — hrvatskih odnosa manifestirali
su se kroz nogomet u periodu Kra-
lievine SHS, ali i u vrijeme “bratstva i
jedinstva”. Mills dokazuje da je borba
iz perioda prve Jugoslavije izmedu
Hrvata i Srba nastavljena u periodu
socijalizma, §to argumentira razlikom
ukupnog broja osvojenih titula klubo-
va iz Socijalisticke Republike Srbije i
Socijalisticke Republike Hrvatske u
odnosu na ostale republike, a to do-
kazuje i dominaciju, Srba i Hrvata, u
odnosu na ostale narode i narodnosti.

Autor je u svom istrazivanju koristio
magazine i casopise koji su govorili o
navijackim grupama. Ovakav pristup
daje jos$ veci znacaj knjizi, jer je Mills
na ovaj nacin pruzio i nesto drugaci-
ju perspektivu, konkretno percepciju
navijaca, o dogadajima sa kraja osam-
desetih i pocetka devedesetih godina
proslog stoljeca. Djelo je vise usmje-
reno na radnicki sport i ulogu koju je
imala KPJ. Medutim, smatramo da
se autor neoprezno fokusirao na sve
manjkavosti nogometa u socijalizmu,
zanemarujuc¢i dobre poteze Partije i
ljudi uklju¢enih u nogomet u ovom
periodu, koji su uticali na dobre re-
zultate jugoslavenskih nogometnih
klubova na medunarodnoj sceni, a
kojih je bilo izrazito mnogo. Uprkos
tome, knjiga predstavlja dobar temelj
za istrazivanje i poznavanje historije
sporta, i odnosa sporta, politike i na-
cionalizma na ovim prostorima.

Alen Bori¢

